
				এই পাতাটির মুদ্রণ সংশোধন করা প্রয়োজন। 
8ԳՀ রবীন্দ্ৰ-রচনাবলী
প্রভুত্ব চাই না, ঐশ্বৰ্য চাই না, প্রত্যহ একবার ভূর্তৃবঃস্বলোকের মধ্যে তোমার মহাসভাতলে একাকী দণ্ডায়মান হইবার অধিকার চাই । তাহা হইলে আর আমাদের অপমান নাই, অধীনতা নাই, দারিদ্রা
লজ্জা না পাই— কিন্তু চিত্তে যেন ভয় না থাকে, ক্ষুদ্রতা না থাকে, বন্ধন না থাকে, আত্মার মর্যাদা সকল মর্যাদার উর্ধের্ব থাকে, তোমারই দীপ্তিতে ব্ৰহ্মপরায়ণ ভারতবর্ষের মুকুটবিহীন উন্নত ললাট যেন জ্যোতিস্মাৎ হইয়া উঠে। আমাদের চতুর্দিকে সভ্যতাভিমানী বিজ্ঞানমদমত্ত বাহুবলগর্বিত স্বৰ্থনত্যুর জাতিরা যাহা লইয়া অহরহ নখদন্ত শাণিত করিতেছে, পরস্পরের প্রতি সতর্ক-রুষ্ট কটাক্ষ নিক্ষেপ
কাম্যবস্তু এবং সেই পরিস্ফীত আত্মাভিমানের দ্বারা তাহারা কখনোই অমর হইবে না, তাহদের যন্ত্রতন্ত্র ; তাহদের বিজ্ঞান, তাহাদের পর্বতপ্ৰমাণ উপকরণ তাহাদিগকে রক্ষা করিতে পরিবে না ।
হে অদ্বিতীয় এক, তপস্বিনী ভারতভুমি যেন তাহার বন্ধলবসন পরিয়া তোমার দিকে তাকাইয়া ব্ৰহ্মবাদিনী মৈত্রেয়ীর সেই মধুরকণ্ঠে বলিতে পারে ; যেনাহং নামৃত স্যাং কিমহং তেন। কুর্যাম ? যাহা দ্বারা আমি অমৃত না হইব, তাহা লইয়া আমি কী করিব ? কামান-ধূম্র এবং স্বৰ্ণধূলির দ্বারা সমাচ্ছন্ন
প্রতি দীন ভারতের নতশির উখিত করে – যদহতমস্তন্ন দিবা ন রাত্ৰিন সন্ন চাসাঞ্ছিব এবং কেবলঃ। যখন তোমার সেই অনন্ধকার আবির্ভূত হয় তখন কোথায় দিবা, কোথায় রাত্রি, কোথায় সৎ, কোথায় অসৎ | শিব এব কেবলঃ, তখন কেবল শিব, কেবল মঙ্গল । নমঃ শম্ভব।ায় চ ময়োভবায় চ, নমঃ শংকরায় চ ময়স্করায় চ, নমঃ শিবায় চ শিবতরায় চ | হে শম্ভব, হে ময়োভব, তোমাকে নমস্কার ; হে শংকর, হে ময়স্কর, তোমাকে নমস্কার ; হে শিব, হে
ফাল্লুন >○obr
প্রার্থনা
সকলেই জানেন, একটা গল্প আছে— দেবতা। একজনকে তিনটে বর দিতে চাহিয়াছিলেন । এতবড়ো সুযোগটাতে হতভাগ্য কী যে চাহিবে, ভাবিয়া বিহ্বল হইল— শেষকালে উদভ্ৰান্তচিত্তে যে তিনটে প্রার্থনা জানাইল, তাহা এমনি অকিঞ্চিৎকর যে, তাহার পরে চিরজীবন অনুতাপ করিয়া তাহার দিন কাটিল ।
এই গল্পের তাৎপর্য এই যে, আমরা মনে করি পৃথিবীতে আর কিছু জানি বা না-জানি, ইচ্ছাটাই বুঝি আমাদের কাছে সব-চেয়ে জাজ্বল্যমান— আমি সব-চেয়ে কী চাই, তাহাঁই বুঝি সব-চেয়ে আমার কাছে সুস্পষ্ট— কিন্তু সেটা ভ্ৰম । আমার যথার্থ ইচ্ছা আমার অগোচর ।
অগোচরে থাকিবার একটা কারণ আছে— সেই ইচ্ছাই আমাকে নানা অনুকুল ও প্রতিকূল অবস্থার ভিতর দিয়া গড়িয়া তুলিবার, ভার লইয়াছে। যে বিরাট ইচ্ছা সমস্ত মানুষকে মানুষ করিয়া তুলিতে উদযোগী, সেই ইচ্ছাই আমার অন্তরে থাকিয়া কাজ করিতেছে। ততক্ষণ পর্যন্ত সেই ইচ্ছা লুকাইয়া কাজ করে— যতক্ষণ পর্যন্ত আমি আপনাকে সর্বাংশে তাহার অনুকুল করিয়া তুলিতে না পারি। তাহার উপরে হস্তক্ষেপ করিবার অধিকার আমরা লাভ করি নাই বলিয়াই সে আমাদিগকে ধরা দেয় ୩ |

